
ᓴᖅᑭᑕᐅᑲᐅᑎᒋᔭᕆᐊᓕᒃ 

ᖃᒪᓂ'ᑐᐊᕐᒥ ᑕᒪᐅᓇᑐᐃᓐᓇᖅ ᓂᕈᐊᕐᓂᖅ ᐅᖓᕙᕆᐊᖅᑕᐅᔪᖅ 
 

ᐃᖃᓗᐃ, ᓄᓇᕗᑦ (ᒫᑦᓯ 23, 2020) - ᑕᒪᐅᓇᑐᐃᓐᓇᖅ ᓂᕈᐊᕐᓂᖅ ᖃᒪᓂ'ᑐᐊᕐᒧᑦ 
ᓂᕈᐊᖅᑕᐅᕕᖓᓐᓄᑦ ᐅᖓᕙᕆᐊᖅᑕᐅᔪᖅ ᐋᒡᒋᓯ 24, 2020ᒧᑦ ᑕᒪᓐᓇ ᓄᕙᒡᔪᐊᕐᓇᖅ-19 
ᐱᔾᔪᑎᒋᓪᓗᒍ.  

"ᐊᑐᕆᐊᖃᓪᓚᒃᑲᑦᑎᒍ ᒫᓐᓇ ᐃᓄᖃᑎᑦᑎᓐᓂ ᖃᓂᑦᓴᓗᐊᖅᑕᐃᓕᒪᓂᕐᒥᑦ ᐊᒻᒪ 
ᐊᖏᕐᕋᓯᒪᐃᓐᓇᖃᑦᑕᕐᓗᑕᓗ ᑕᒪᓐᓇ ᓯᐊᒻᒪᐸᓪᓕᐊᖁᓇᒍ ᓄᕙᒡᔪᐊᕐᓇᖅ-19 ᓄᓇᒋᔭᑦᑎᓐᓂᑦ" 
ᐅᖃᖅᓯᒪᔪᖅ ᓯᕗᓕᖅᑎ ᓴᕕᑲᑖᖅ. "ᕼᐋᒻᒪᓚᒃᑯᖏᑦ ᖃᒪᓂᑦᑐᐊᕐᒥ ᐱᔪᒪᓂᖏᓐᓄᑦ ᐊᐱᕆᓚᕐᒪᑕ, 
ᒥᓂᔅᑕᐃᑦ ᑲᑎᒪᔨᖏᓐᓄᓪᓗ ᑕᒪᓐᓇ ᐃᑲᔪᖅᑐᖅᑕᐅᑦᑎᐊᖅᑐᖅ ᐅᖓᕙᕆᐊᖅᑕᐅᖁᔭᐅᓂᖓ 
ᑕᒪᐅᓇᑐᐃᓐᓇᖅ ᓂᕈᐊᕐᓂᐅᒍᒫᓐᓂᐊᖅᑐᖅ. ᖃᒪᓂ'ᑐᐊᕐᒥᐅᑦ ᓄᓇᒥᓂᒃ ᐊᑦᑕᕐᓇᖅᑐᒦᖁᔨᓐᓇᑎᑦ 
ᖃᓄᑐᐃᓐᓇᖅ ᐱᓇᓱᐊᕐᒪᑕ ᐱᐅᓛᖑᔪᓐᓇᖅᑐᒥ". 

ᓄᓇᕗᑦ ᑲᒥᓴᓇᖓ ᓇᓗᓇᐃᖅᓯᑦᑎᐊᓛᖅᑐᖅ ᓇᓗᓇᐃᒃᑯᑕᖅ ᓂᕈᐊᕐᓂᕐᒧᑦ, ᐱᔭᕆᐊᖃᕐᒪᑦ 
ᑎᑎᕋᖅᓯᒪᔪᖅ ᐃᓚᖓ 38 ᑖᒃᑯᓇᓂ ᓄᓇᕗᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᒫᑦᓯ 23, 2020. 
ᓇᓗᓇᐃᒃᑯᑕᖅ ᓂᕈᐊᕐᓂᕐᒧᑦ ᐅᓪᓗᖓᓐᓂ ᔪᓚᐃ 20, 2020ᒥᑦ ᓴᖅᑭᑕᐅᓂᐊᖅᑐᖅ.  
ᓇᓗᓇᐃᔭᖅᓯᒪᔪᓂᑦ ᑐᓴᒐᒃᓴᖅᑕᖃᓛᖅᑐᖅ ᓂᕈᐊᒐᒃᓴᓕᐊᖑᔪᑦ ᓴᖅᑭᑕᐅᓛᖅᑐᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓂᑦ ᐊᐅᔭᐅᓕᖅᐸᑦ. 

